ماف وو ئەرکێن تە یێن کو ب پارارستنا ناڤنەتەوەیی پەیڤەندیدار نە
تو ڤان ئاگاهیان وەردگری ژی بەر کو مە مافێ پەنابەریێ یان ژ پاراستنا تەمامکەر دایە تە. 
١. بنگەها نهێنبوونا دانەیان 
دەستهەڵاتدار یان ژی دەزگەهێن گشتی یێن ل وەڵاتێ ئەسلی یا تە دێ ژ مە تی ئاگاگهری نەگرن کو بشێن بزانبن کو مە مافێ پەنابەریێ یان ژی پارستنا تەمامکەر دایە تە..
٢. پەڕکا رینشتین وو سەفەرنامەیا جەنەڤرەیێ 
ژ بۆ وەرگرتنا پەڕکا رینشتینێ داخوازینامەیێ بدە سەرۆکێ نڤیسگەها کارووبارێن ژ بۆ بیانیان وو ٣ رەسمان تێدا پێڤە بکە. ژ رۆژا دەرکرنێ ڤە پەڕکا مانێ رەوا وو شەرعی بیت د دەمێ دە: : 
· ٣ سال،  هەکە مە مافێ پەنابەریێ دایە تە؛
· ٢ سال،  هەکە مە پاراستنا تەمامکەر دایە تە.
هەکە مە مافێ پەنابەریێ دایە تە ڤێ گاڤێ سەفەرنامە یا کو ل هەڤپەیمانا جەنەڤرەیێ هاتیە پێشدیتین ئەڤ ژی هەقێ تە نە (سەفەرنامەیا جەنەڤرەیێ؛ GDP [گ د پ]). ئەو دێ ژ رۆژا دەرکرنێ ڤە د دەما ٢ سالان دە رەوا وو شەرعی بیت. ژ بۆ وەرگرتنا وێ دڤیت تە داخوازینامەیێ پێشکێش بکی. هەکە تە پاراستنا تەمامکەر وەرگرت ڤێ گاڤێ سەفەرنامەیا جەنەڤرەیێ هەقێ تە نینە. 
سەرۆکێ نڤیسگەها کارووبارێن ژ بۆ بیانیان ب دەرکرن وو گوهەراندنا پەڕکا مان وو سەفەرنامەیا جەنەڤرەیێ ڤە مژیلە.  هەردەما کو تە دڤێت بەلگەیەک نوو وەربگری یان ژی وێ بگوهەرینی پێویستە کو داخوازینامەیەک پێشکێش بکی وو رەسمان تێدا پێڤە بکی. 
هەکە پەڕکا مانا تە یان ژی یێ سەفەرنامەیا جەنەڤرەیێ دەم بسەرچوویی بیت ژ بۆ وەرگرتنا بەلگەیێن نوو پێویستە داخوازینامەیا گوهەراندنا وان پێشکێش بکە.
د سەر هندێ ڕا سەفەرنامەیا جەنەڤرەیێ دڤێت بگوهەرینی هەکە: 
· دانەیان کو تێدا تۆمارکری نە هاتنە گوهەراندن؛
· ئەو قاس پیچ وو خراپ کری نە کو ب کار ئانینا وێ زەحمەت دکەت؛
· رەوشێک دەربکەڤیت کو دیارکرنا ناسنامەیا وی کەسی کو وێ ب کار تێنیت زەحمەت دکەت.
هەکە تە پەڕکا مانێ یان ژی سەفەرنامەیا جەنەڤرەیێ ژ دەست دا دڤێت کو وان ئاگاهیان بدی سەرۆکێ نڤیسگەها کارووبارێن ژ بۆ بیانیان. تە ٣ رۆژ هەیە ژ بۆ کرنا ڤێ. د ڤێ رەوشێ دە ئەم دێ بەلگەنامەیێن نوو دەربکەین ژ تە رە. هەکە تە بەلگەنامەیا خوە دیت وو تە ل شوونا وێ بەلگەنامەیێک نوو وەرگرت دڤێت کو بێ دەرەنگی بەلگەنامەیا کەڤن یا کو هات دیتن ژ سەرۆکێ نڤیسگەها کارووبارێن ژ بۆ بیانیان رە ڤەگەرینی. 
هەروەسا تو دشێی داخوازینامەیا دەرکرنا سەفەرنامەیا پۆلەندایێ یا ژ بۆ بیانی وو سەفەرنامەیا دەمکی یا پۆلەندایێ یا ژ بۆ بیانی پيشکێش بکی.  رێباز وو رێزانێن پێدانا وان ل قانوونا ل سەر بیانیان یا کو د ١٢ـێ بەفرانبار یا ٢٠١٣ـان دە هات بەڵاڤ کرن تێن دیار کرن.
٣.  هاریکاریا پەیوەندیدار ب ئێکخستنێ
ژ بۆ پشتیڤانیا ئێکخستنا تە د ناڤ کۆمەلگەها پۆلەندایێ دە قەیمەقامێ قەزایێ یان سەرۆکێ باژێرێ کو تو تێدا دژی دشێت هاریکاریا تە بکەت. ئەم وێ هاریکاریا ئێکخستنێ دبێژین. رێباز وو رێزانێن وێ دح قانوونا ل سەر هاریکاریا کۆمەلایەتی یا کو د ١٢ـێ ئادارا ٢٠٠٤ـان دە هات بەلاڤ کرن د هێن دیار کرن.  تو دشێی هاریکاریا ڤێ جۆرێ هەتا ١٢ هەیڤان وەربگرێ یا کو ناهێت درێژ کرن.
هەکە تو بچووک ئی وو ل پۆلەندایێ چ تەمسیلکەر وو نوونەرێ شەرعی وو قانوونی نینە ڤێ گاڤێ هاریکاریا ئێکخستنێ ژ ئالیێ قەیمەقامێ قەزایێ یان ژی سەرۆکێ باژێرێ  ڤە کو تو تێدا دژی ژ تە رە دێ هێت دابەش کرن.
ژ بۆ وەرگرتنا هاریکاریا ئێکخستنێ دڤێت کو داخوازینامەیا گونجایی پێشکێش بکەی. دڤێت کو تو ڤێ ل ناوەندا هاریکاریا ژ بۆ مالباتێن (PCPR یان زی پ.تس.پ.ر./ن.ه.م.) یان ل ناوەندێک کو خزمەتا وەسا دکەت. ژ بیرا تە نەچیت کو داخوازینامەیێ پێشکێش بکەی ل ڤێ جهێ کو تو تێدا دژی.  ژ وەرگرتنا بریارا پێدانا مافێ پەناباریێ یان ژی پێدانا پاراستنا تەمامکەر ڤە تە دەما ٦٠ رۆژان هەیە دا ڤێ کارێ بکەی. هەکە مە مافێن پەنابەریێ یان ژی پاراستنا تەمامکەر دانە ئەندامێن مالباتا تە وو ژ تە رە ڤێ گاڤێ داخوازینامەیا تە ژ بۆ هاریکاریا ئێکخستنێ وان ژی ل خوە دگریت. 
نە پێویستە کو هەتا وەرگرتنا پەڕکا مانێ چاڤرێ بکەی دا داخوازینامەیا هاریکاریا ئێکخستنێ پێشکێش بکەی.  ژ بیرا تە نەچیت دا تو وێنەیەکی بریارا پێدانا مافێ پەنابەریێ یان ژی پێدانا پاراستنا تەمامکەر ب داخوازینامەیێ ڤە پێڤە بکەی. پشتی وەرگرتنا پەڕکا مانێ رەسمێ وێ ب داخوازینامەیا پێشکێشکری ڤە پێڤە بکە. هەکە تە سەفەرنامەیا جەنەڤرەیآ وەرگرتیە هەروەسا رەسمێ وێ ژی ب داخوازینامەیێ ڤە پێڤە بکە. 
ل چارچۆڤەیا هاریکاریا ئێکخستنێ دشێی ڤان تشتان وەربگری:
· هاریکاریا دارایی؛
· پارە پێدانا بەشا سیگۆرتایا تەندروتیێ؛
· پشتەڤانیا کارمەندەکی کۆمەلایەتی؛ 
· ڕاوێژکاریێن پسپۆر وو شارەزایان د ناڤ وان دە ڕاوێژکاریێن دەرون ناسی وو قانوونی وو مالباتی،
· ئاگاداری دان وو پشتەڤانیا د پەیواندیگرتنا ب دامەزراندنێن دی ڤە؛
· چالاکیێن دی یان کو پشتەڤانیا رێکارا ئێکخستنا تە دکەن.
هەکە مێر یان ژنا تە وەلاتیێ پۆلەندا هەیە ناشێی هاریکاریا ئێکخستنێ وەربگری.
هەکە رەوشا ژیانا تە زەحمەت بیت وو شەرت وو مەرجان گونجایی جێبجێ دکەی ڤێ گاڤێ دشێی ل سەر بنەمایێن گشتی ژ خزمەتێن دارایی وو نەدارایی وو هاریکاریا کۆمەلای ڤە سوود وەربگری - وەک وەلاتیێن پۆلەندایێ. د ناڤ تشتێن دی دە تو دشێی هاریکاریا دەمکی وو هاریکاریا ژ بۆ ئەرمانجەکە تایبەت وو پەناگە یان ژی خوارنێ وەربگری. ژ بۆ زانینا ئاگاهیێن ب هویری ل ناڤەندا هاریکاریا کۆمەلایەتی ل وێ دەرێ یا کو تێدا دژی بپرسە.  
ئاگاهیێن زێدە ل سەر هاریکاریا کو دشێی وەربگری ل سەر مالپەڕا وەزارەتا مالبات وو سیاسەتا جڤاکی دێ ببینی: https://www.gov.pl/web/rodzina/pomoc-spoleczna-dla-cudzoziemcow-na-jakie-wsparcie-w-polsce-moga-liczyc
٤.  ماف وو ئەرکێن دی
هەکە تو ئێدی ل ناڤەندەکی ژ بۆ بیانیان دژی دشێی لێدا د دەما ٢ هەیڤێن دە دە بمینی ژ رۆژێ کو بریارا دووماهی یا ل سەر دانا مافێ پەنابەریێ یان ژی پێدانا پاراستنا تەمامکەر هات رادەستی کرن. پشتی ڤێ دەمێ پێویستە ژ ناڤەندێ ڤە دەرکەڤی. 
هەمان مافێن تە هەنە وەک بیانیێن کو دەستوورا ژیانێ ل پۆلەندایێ ژ بۆ دەما دیارکری هات دانە وان. ريباز وو ريزانێن پێدانا وان مافان ل رێزنامەیان جودا هاتنە دیار کرن. ئەڤە هەمان ماف هەنە وەک مافێن وەلاتیان پۆلەندایێ (ژ بلی هەقێ هلبژارتنێ). د ناڤ وان دە هەنە: 
· گەهشتنە پەرگالا پەروەردەیێ؛
· گەهشتنە بازارا کارێ؛
· مافێ پاراستنا دژی بێکاریێ؛
· مافێ بڕێڤە برنا چالاکیێن ئابوری یێن ب سەربەستی؛
· مافێ هاریکاریا کۆمەلایەتی وو هاریکاریا ژ بۆ مالباتێ؛
· مافێ موچەیا کۆمەلایەتی یا ژ بەر پەککەڤتیبوونێ؛ 
· مافێ ژ بۆ خزمەتێن چاڤدێریا سەخلامیێ یێن کو ب پارەیێن گشتی دهێن پێدان.
٥.  بێبەش کرن وو بەتالبوونا مافێ پەنابەریێ یان ژی پاراستنا تەمامکەر
د رەوشێن کو ژ ئالیێ قانوونێ ڤە دهێت دیار کرن دڤێت ژ مافێ پەنابەریێ یان پاراستنا تەمامکەر بێبەش بی. پێشیا کو بریارا ڤێ دۆزێ وەرێت دەرکرن چالاکیێن جودا ب حوکما ئەرکا گشتی یان ب داخوازینامەیا پاسەڤانێن سینۆر، پۆلیس یان ژی دەزگەها ئاسایشیا ناڤخۆ دهێن دەستپێ کرن.  رێکار وو بنەمایێن بێبەشکرنا مافێ پەنابەری وو پاراستنا تەمامکەر قانوونا ل سەر پێدانا پاراستنێ ژ بۆ بیانیان د ناڤ هەرێما کۆمارا پۆلەندایێ یا کو ل ١٣ـێ حەزیرانا ٢٠٠٣ـان دە هات بەلاڤ کرن دیار دکەت. 
هەکە تو ژ مافێ پەنابەریێ یان ژی پاراستنا تەمامکەر بێبەش بووی ڤێ گاڤێ پابەندی کو بەلگەنامەیان خوە (پەڕکا مانێ وو سەفەرنامەیا جەنەڤرەیێ) ڤەگەڕینی سەرۆکێ نڤیسگەها کارووبارێن ژ بۆ بیانیان. دڤێت کو ڤێ کارێ ئەنجام بدەی بێ دەرەنگی پشتی وەرگرتنا بریارا دووماهی یا ل سەر ڤێ دۆزێ هەری دەرەنگ د دەما ١٤ رۆژان دە. 
د رۆژا کو تە وەلاتیا پۆلەندایێ ب دەست ئانی بریارا پێدانا مافێ پەنابەریێ یان پاراستنا تەمامکەر یا تە دێ ب حوکما قانوونێ بەتال بیت. 
٦.  پاراستانا دژی دەرئێخستنێ
دەستهەلاتدارێ پۆلەندایێ ناشێن بریارا پابەندکرنا تە ژ بۆ دەرکەڤتنێ ژ پۆلەندایێ دەربکەن. ئەڤە دشێت ب تنێ ڕووبدەت هەکە بەری ژ مافێ پەنابەریێ یان پاراستنا تەمامکەر بێبەش بووی. 
بە لێ پا دڤێت کو پابەند ببەی دا ژ پۆلەندایێ دەربکەڤی یان ژی بهێی دەرئێخستن بێیی کو بەری ژ مافێ پانەبەریێ یان پاراستنا تەمامکەر بێبەش ببەی د رەوشێ دە هەکە: 
· سەدەمێن دەرئێخستنێ دێ ب ئاسایشا دەولەتێ یان ڕەکووپەکا گشتی ڤە پەیوەندیدار بن؛ 
· هێنجەتەکە ناسینا تە هەبە وەک گەفەک ژ بۆ ئاسایشا پۆلەندایێ؛ 
· هێنجەتەکە ڕاگەهاندنێ هەبە کو تو مەترسیەکێ ژ بۆ ئاسایشا پۆلەندایێ پێک د ئێنی ژ بەر کو ب دارازا ڕەوا ب سەدەما تاوانەکە تایبەت وو جدی هاتی سزا دان. 
ئەڤان ئاوارتەیان د ماددەیا (٣٢)، بڕگەیا (١) وو ماددەیا (٣٣)، بڕگەیا (٢) یێن پەیمانا جەنەڤرەیێ ژ سالا ١٩٥١ـان هاتنە نڤیساندن. د رەوشەکە وەسا دە دڤێت پەڕکا مانێ د دەما دەربازبوونا سینۆر ڤەگەڕینی. 
